
SIGIDA KOW BOLODALI N'U
LAWALEYALI TAABOLO

NEFILI

Poroze min togs ye " Musow ni sigida mara " o kuntilenna do
ye " Musow ka caya hadamadenyako siratige la sigida kono ".
Nin kuntilenna in sesoroli be ko damado nini i n'a fo degeli,
"kunnafonini ani bilasirali. Degeli gafew labenna poroze fe ka
tila k'u konokow waleya kene kan baarapogonya porozew fe.

Nin gafe in ye poroze ka gafe dilannenw hakilina tow de ye
maracogo kan. A be min ko f5 o ye fasodenpumanya,
demokarasi, maracogo numan, mara cemaboli, benbaliyaw
furakeli ninini, pemogoya ka nesin yelema ma ani yerekofsli
feerew ma wote kono.

Gafe pesinen be mogo sugandilenw ma komini kono n'olu ye

komini kohseyew ye ani pemogo musoman minnu sen donnen |
be komini kow bolodali n'u lakanani la. O la, a be mogo
sugandilenw kunnafoni walima k'u lafaamuya u ka baara ketaw
n'u joyors kan komini kow bolodali feerew la an'a kow musaka

hake jatemineni na.

Sani don be ke konokow walanwalanni na, a jateminena ko ka
faamuya di komini ni jekulu danfara kan, hali n'u dulonnen be
Jjogon na. O la, gafe in pebila kono, hakililajigin kelen be

komini konseyijekulu nefoli, a ka baara ketaw n'a taacogo kan
sani se be ke bolobali feerew ni ko ketaw musaka hake

jatemineni na.

Jekulu ni komini donni

Komini ni jekulu

Komini ye mun ye ?

Komini ye Mali mara bolofara f5lo ye jamana maracogo kura
hukumu kono mara cemaboli ni demokarasi hukumu kono.
Kene don min kono horonya, sendonni kow la ani ko kura
hakilina soro ye jamanaden ceman ni musoman ta ye ka pesin
sigida nafaw ma (mara cemaboli baara : komini).

Jekulu kors ye mun ye ?

Jekulu ye hadamadenkulu ye min konomogow jelen be kan
kelen na, diine kelen na, kofstaamasiyen kelenw na ani tuma
dow dagayoro kelen na, n'u ka feerew, tariku, soro,
hadamadenya ni seko ye.

O de la a be f5 bamananw, maninkaw, fulaw, silamejekulu,'
keretiyenjekulu... a.d.w. minnu be soro, jamana kelen maraw
kono, gun kelen kan walima gun caman kan k'a da ko do kan.
Jekulu be se ka dan komini doron ma. Komini kons " Jekulu
b'a yere ka kow nenabo k'a yérs ka yiriwalisiraw taama ka
ben a yere ni jamana ma. O la, komini ye yiriwali temesira
do ye ". (Mara cemaboli baara : komini).

Komini konseyejekulu ka baara ketaw n'u joysrow

Konseyejekulu kelen sigilen be komini kelen o kelen kono wa
ale de be komini ka ko ketaw dantige.

Konseyejekulu konomogow be wele komini konseyew, u
sugandilen be san 5 baara kama wote keko kelen senfe.

Komini konseyew be pogénye ka komini yiriwalisiraw boloda
ka pesin soro, hadamadenya ni seko ma.

Komini konseyejekulu ka baara ketaw ye bolofara saba ye :
- beejeko ; minnu ka kan ka jira sanfemogow la ; minnu ka kan
ka jira dugu kopenabobagaw la walima dugutigiw la, ko be
minnu kun kan.

o Beejekow siratige la, konseyejekulu be komini kow
dantige pogonye senfe i n'a f> ko ketaw musaka hake,
yorow labenni baaraw, dukow ni nafolokow nenaboli, jama
ka baarakeminenw soroli n'u topotoli, sene ni konomara ni
baganmara ani kalan ni farikolopenaje ni seko ni donko
labenni.




Minnu ka kan ka jira sanfemogow la :

Ko ketaw musaka hake ni bolokorowariw ;

Benkanw, demew, deme minnu dilen Le benkan do kan ;
Baarabolo minnu pesinnen be fendilan ni jago ma, olu
sigili senkan an'u lakanani ;

Baarakejekulu josariyaw waleyali taabolow ;

Kene labenni feerew

Salenw ni lenpow warihake dantigeli ;

Sariya sigili ka jiesin kana polisiw ma ;

Dononiw ;

Sendonni ni sekojira ka nesin komini halalaw ni a

. warisaroriraw ma.

Ko minnu ka kan ka jira dugu walima buguda
kopenabsbagaw ni dugutigiw la :

JNamancebaarada, jibolisiraw ;

Bolifenw ;

Forobakene mine k'a k'i kelen ta ye ;

Dugukolotilali sebenw ;

Sene, baganmara, konomara, monni ni donsoya baaraw
labenni

Kbolonw ni jisoroyorow dilanni n'u ladonni ;

Komini dugukolo kene labenni siraw ni magoneni a kono o
taabolo ;

- Lamini lakanani ani dugukolonafolow lakanani ;

- Dugukolo min ye bee ta ye ani min ye mogo kelen ta ye
olu lakanani ;

- Bee magonefenw, olu bilali u yoro la an'u lakanani.

Komini konseyejekulu taabolo

Komini konseyejekulu ka baaraw be ke tonsigiw de senfe.
Tonsigi minnu be se ka ke bolodalenw walima balalenw ye.

Tonsigi bolodalenw be ke sine kelen kalo saba kono mere ka
welekan fe. A kuntaala te teme tile 10 kan fo n'a kera ko ketaw
musaka hake jatemineni pogonye ye, o min kuntaala ye tile 15
ye. Jlogonye folo senfe, kow be dantige ka ben mogo hake
cayalen hakilina ma. Jlogonye filanan senfe o te jatemine. Jama
be se ka taa tonsigi in na fo ni konseyejekulu fanba (mogo %)
banna k'a da ko jonjon dow kan walima ni kuma be ke konseye
kelen ka ko do kan.

Tonsigi balalenw be ke ni meri ka weleli ye ni ko cogoyaw b'a
nini a ka ke walima ni sanfemogow (perefe) tilakosabanan y'a

Tonsigiw konokow dantigelenw kunnafonidisebenw be laben
sekereteri zenerali ceman walima musoman fe, o ni meri b'u

®




bolono bila u la ani fana u kelen be ci jamana nonabilamogs ma
serekili la o k'a ka sonni jira. ‘

Meri ye tonsigiw pemogo ye wa ale de be kuma di. N"ale‘ te yen,
a ka dankan b'a joyoro fa.

Walasa a ka baara ke ka pe, konseyejekulu b'a yere lataamasa-
riyaw sigi senkan. A be se ka baarabolo lafaamuyalenw sigi
senkan ka pininkaliw fesefese. Baarabolo ninnu be se ka ke
kudayi ye walima waati ni waati ko ye. Bolofara kelen o kelen
be nemogo kelen ni kunnafonisebenbaga kelen sugandi a yere
ye. Baarabolo ninnu ye mogo faamuyalenw ye nka kow
dantigeli fanga dilen t'u ma. |

Walasa konseye musoman k'a joyoro fa ka ne, a ka kan :
- Ka baarabolow ka baara ketaw don ;
- Ka ke baarabolo d> mogp ye;
- Ka ke mogo kun keneman ye tonsigiw senft ;
- A ni tow ka hakilinataw falen, w'a yere ka se k'u nefo, k'u
sinsin ;
- Ka tonsigiw konokow kunnafonisebenw no mine walasa a
k'u kolosi n'a y'a soro ale ka folenw sebenna.




Komini kow bblodali feerew

Sigida kow bolodali ye komini pemogow ni sigida mogow jefen
ye min senfe sigida yiriwali temesira be dantige. A be sira soro
dakun (seegin) kono.

Dakun 1 : Jamaw kunnafonini n'u lafaamuyali dakun.

1.1. Dakun konokow
- ka kunnafoni di jama bee ma sigida kow bolodali taabolo
dantigeliko la ; - -
- ka kunnafoni di komini mogow ma taabolo in lekeseya, a ku
tilennaw n'a kololow kan ;




- ka taabolo in kecogo, temesiraw n'a feerew pefo ;

- Ko minnu b'a danfara korolenw kecogo la yiriwali baarada
mogow fe k'olu pereperelatige (minnu ye kelen ye ani
danfaraw).

1.2. Baara taasiraw

1.2.1. Kunnafonini ni lafaamuyali tonsigi labenni

- Tonsigi kedon, a kuntilenna ni a be mogo minnu kunkan,

ka olu dantige ni dugu pemogow ye.

- Ka yeredemeseben dilan kunnafoni jirataw fesefeselen be
min kono ani tonsigi te teme sira min fe. Jaw ni ntalenw be
se ka ja:einine walasa ka kunnafoni ditaw sankorota.

- Kunnafoni minnu be bolokoro lamini kan ka segin olu kalanni kan.

1.2.2. Tonsigi taabolo |

- Sigida mogo sugandilenw ka foliw n'u ka walepumandonw
ka pesin mogow ma.

- Sigida yiriwali hakilina kura walasa ka mogow ka
dipenati ge nogoya, o dajirali.

- Bolodali taasira pefoli.

- Hakilinafalenw kunnafoniw kan ni dugumogow ye o
labenni.

Nin kunnafonidili/lafaamuyali be ke sigida mogo sugandilenw fe

ni demebaga labennenw ye feerew siratige kan, kasoro olu
labennen don, walasa mogow sen ka don taasira in na.

1.3. Dakun feerew n'u minenw
Feere minnu be waleya nin dakun in kono mogow kunnafonini
n'u lafaamuyali kan olu ye pogonbaroliw ye komini kono ani
nogonye kominiw ni pogon ce. Sigida minenw ni minen suguya
werew be se ka ke ka baaraw ke :

- Sigida arajosow |

- Gansilikela

- Kumadonpogontulola.

- Kunnafonibataki.

-adw.

Nin pogonyew b'a to jama be jatemine ke ka pesin taamasiraw
- ma minnu ka kan ka dantige ani ka bee joyoro don bolodali
siratige la. Nin dakun in b'a to minnu sen be sigida yiriwali la
olu ka dontaw be ke kelen ye ninnu kan :
- Sigida yiriwali temesira ye mun ye ?
- Munna a do ka kan ka laben sigida do mogow ye ?
- A be laben cogo di ? Jon y'a labenni pemogo ye ? Munna
ani cogo jumen na mogow sen be don a la ?
© - Mun pininen don jamaw walima u nonabilaw sendonni
siratige la ?
- Nonabilaw be sugandi cogo jumen ka ben bolodaliw ma ?




Dakun 2 : Mago faamuyalen ka segesegeli.

Nin dakun kow be penabo demebagaw ni demejekuluw fe
minnu be sigida yiriwali sinsin. Mogo faamuyalenw ka nin
segesegeli jaabi ye yoro yecogo kerenkerennen ye. Jama joyoro
ye kunnafonidi ye (donniyaw, k'a don k'a ke) nin yoro la, k'a d'a
kan, ko keta jonjon ye kunnafoni ninini n'a fesefeseli ye. O de la
a Jlininen be mogo faamuyalenw fe, wajibiya la, u ka fesefeseli
ke, ka tila, u ni mogow ka pogon kumapogonya o kan, wa u ka
o mogow ka ko dantigelenw jatemine. Ka mogow lamen, k'u ka
folenw son ji la hakilinafalen hukumu kono, o koro te nalonmaya
ni banni ye gansan, ani fana donniya minnu sorsla sigida kan olu:
man kan k'a to bin ka ke jan kono, walima ka bin fili koro dow
kono.

Dakun 3 : Beejefesefeseli.

Beejefesefeseli ye sigida walima komini-kow fesefeseli ye ni
yoro mogow ye, walasa geleya jonjonw ka don ani fana
yiriwalifanga minnu be bolokoro. O b'a to ysro mogow be
- faamuya soro ka pesin u ka sigida ma, ka yiriwalisira fo minnu
kuntaala man jan kosebe, walima minnu kuntaala ka jan ani ko
" minnu ka kan, ka damine yiriwali sira kan.

Fesefeseli ye bolodali yoro do ye wa ale de b'a sinsin.

Beejefesefeseli in ka kan k'a to, teliya la, geleyaw fura be don
ani k'u seben.

Fesefeseli temesira bakurubafsli
- Ka bo mogo faamuyalenw ka fesefeseli la ka taa beejefesefeseli

la, o bakurubajirali de ko don ni u fila ka jaabiw fesefeseli ye
(sigida ta, mogo faamuyalenw ta). Nin filaw hakilinaw faralen
Jogon kan, o be bange ni sigida yiriwali yecogo jelen ye, w'a b'a
to yiriwali minnu ye mogow hami ye olu be bo kene kan.

Dakun 4 : Magopefenw dilanni.

Magonefenw dilanni (kolon, jiton yorow, kenéyaso, kalanso) be
baarakenogonya don sigida demenijekulu ni sigida mogow ce,
w'a b'a to mogo faamuyalenw be hakilina soro kulu ka
yereyiriwa kan. Nin dakun b'a to sigida mogow fanga be don
kolabenw hukumu kono ani fana ka fesefeseli kerenkerennen
kow lekeseya jira mogow lajeli senfe k'u to baara la.

Walasa u ka se ka magopefenw sugandi, mogo faamuyalenw be
magone gelenw de sugandi f5lo ni mogow yere ka jen ye, k'a da
mogow fen ka pininenw kan. Nin yoro de la nafaba be
magonewfenw fesefeseli la barisa ale de b'a to geleya minnu be
mogow kan, n'u ye olu f5, olu be don.

Dakun 5 : Sigida dugukolo labenni temesiraba sebenni.
(san 10 kuntaala, walima o sanfe)

Kadara don, sigida san caman yiriwali temssira be seben min
kono. '

Temesira in b'a to sigida nafasorofenw (dugukolo, ji,
bulumafenw... a.d.w.) olu keyoro ni labennisira be sigi serikan,
walasa labenni ni tonoboli bolodalenw be sugandi ka pe.

Jaabi jonjonw b'a kono : kunnafoni (kene, waati) min bora
segesegeli suguya filaw kono fesefeseli senfe.

O ko, a be ninini ke k'a don geleyaba minnu be yiriwali yors kan,
o mana bo yen, naniyaba (13) ni koketa (14) be dantige. Laban
na, kuntilennabaw, feerebaw kuntaala, yoro taw, kene taw ni
koketabaw be fo.




| S—

Dakun 6 : Yors yiriwali temesira sebenni.

Walasa geleya do walima geleyakulu do fura be sora, ko ketaw
waleyali wajibiyalen be baarabolow kono.

Sinsin be ke ko minnu kan ka sigida yiriwali
temesiraw sugandi ani k'u sigi

Walasa fura be soro geleya donnenw na bee sendonni sira kan,
ale min be ke pagali kojugu la waati dow, ko keta damados folen
don_, nka, k'a da furasorolenw dogoya kan jama ka pinini caman
hukumu kono, wajibiya la, Sugaridili ka kan ka ke wa o de be na
ni latomoni ni nokandali ye. |




Ko ketaw bolodali

Bolodali ka kan k'a to jaabi be soro nin pininkali wooro (6) lau -

nogonna were ce la : ‘ : ' |

- Mun be ke ? Ko keta kunnafoniseben labenni.

- Munna o be ke ? Ko keta kuntilennaw sebenni.

- O be ke min ? Ko keta penabobaga yoro donni.

- Joli ? Musaka be ben min ma o jatemineni. _

- O be ke waati jumen ? Ko keta be ke san min, o dantigeli san
duru baara hukumu kono. | :

- Musaka bobaga ye jan ye ? Musaka boyoro sigida la,
‘jamana kono ani kokan o pereperelatigeli.

Bolodali puman ye temesira waleyali numan sinsinbere ye.




Dakun 7 : Sigida yiriwali temesira waleyali.

Waleyali ni demenisira taabolow

Lajliniw walima kuntilennaw dantigelen, feerew sigilen senkan,
baara ketaw sugandilen, ko ketaw mana sigi, bolodali be don a
waleyali hukumu kono.

O waleyali min ye sigida mogow ka keta ye, o te yoronin kelen
ko ye ani fana a bennen be ko dow ka sigi senkan, walasa
waleyalikelaw be digi ka taa sigida yiriwali kuntilenna ininenw
waleyali sira kan. ' |

O de koson sira suguya f5lo minnu ka kan ka don senkoro, o ye
_kunnafonisiraw ye minnu kuntilenna ye ka sigida yiriwali

_témesira jira. Kuma be se ka ke jensennisira kan walasa
waleyali kelaw be temesiraw don. |

O ko, kunnafoni misenw dili siraw be don senkors olu minnu
kuntilenna ye ka waleyalikela kelen o kelen kunnafoni a ka ko
damine na, a be teme sira min fe k'o f5 a ye, ko minnu b'a ka
baara nogoya, walima k'a geleya walasa a be wasa soro a yere ka
ko nininen na, walima sigida yiriwali temesira ye min naniya
~ k'olu fo a ye. O b'a to baarakelaw b'a don se minnu b'u yere ye
ka pesin u yere ka kow sankorotali ma n'u yere ka ketaw ye
(sigida ka yereyiriwa).




-Kunnafonini temesiraw fanga be se ka dogoya waati dow
walasa ka sen don waleyaliw koro. A be pini o tuma de la k'u
dafa ni suliw ye, walasa u k'u ka nafa don, walima ni temesira
labennenw ye minnu yamaruyalen don, n'u be peli sira kan
walima fana ni demeni temesira werew ye, walasa ka feerew di
baarakelaw ma minnu b'a to baarakalan be ke ani ka do fara
baarakelaw ka se kan, a kana ke mogp sugandilenw doron
ye ,walima sigida mogow.

Ni sigida ka bolodali suguya dow de ko don, o pemogoya be
sigida kopenabojekuluw bolo. Olu ka kan k'u yere deme ni
baarada kerenkerennenw ye minnu be sigida la.

Baara kelen kolosili

Baara kelen kolosili kun ye, k'a jatemine siraw fe (poroze,
yoronin ni yoroba bolodalabenniw sira fe) ni kelenw ma lapiniw
ka sira je. o

‘Baara kelen kolosili ka kan ka wolo danfaraw la, ko kelenw ni
ko bolodalenw ce ani o danfaraw, sababuw segesegeli la. O b'a
to latilenni be ke.

Baara kelen kolosili ka kari ka ke waati ni waati, ani fana teliya
la. A ka kan ka ke kalo saba o saba ani baara san kelen mana
dafa o dafa.

Latilenniw

Latilenniw kunnafoni be bo baara kelenw kolosili la, o min b'a
to danfara minnu be ko kelenw ni ko bolodalenw ce o kasabi be
jatemine ani k'a sababuw segesege, ka temesiraw to waleyali la.

Latilenniw, b'u waati la ko balalenw be jatemine k'u don

bolodalen nataw kono.

Cogoya bee la, sigida yiriwali ko ketaw waleyali be
hadamadenw ka baara, feerew ni nafolo kofo tuma dow.

Komini ka jekulu suguya minnu ka teli ka yiriwali kow waleya,
ani k'u laben olu ye sigida tonw, komini ka yiriwalijekulu ni

jekulu werew ye.

Dakun 8 : Sigida yiriwali temesiraw kolosili n'u kiimeni.

Kolosili ni kiimeni dakun be ke fen nafama ye i n'a f> dakun tow
ta, foli la, Mali ka sigida yiriwali min ye kura ye, hali ni miiri
t'a la k'ale dan hakilinakoya ma, nin bilasiraliseben kono. Kuma
kera waleyali kolosili min kan dakun temenen kono, o ni kiimeni
ye sira fila ye danfaraw be minnu ce, nka u be nogon dafa. -

Kolosili be kunnafoni folow di kiimeni ma,. ale fana be segin ka




nefoli ni hakilinata di kolosili ma fenw-fenw kan minnu yera
kene kan walasa baaraketa ni bolodalenw be bila sira puman
kan. Sigida yiriwali temesiraw kolosili b'a to waleyalikelaw be
ko balannenw ni ko finemaw don baara bolodalenw, waleyaw ni
feerew waleyali kan.

Baara keli ni minenw ye ani u lakanani

Minenw be labaara komini kono, walima baarakepogonw bolo.

Bolodinogonma jumenw be komini ni a baarakepogonw ce, i n'a
f> jamana, kenyereye bolofara, ONG, dipe fan tan ni naani
demenjekuluw ani komini tow ?

* A ni jamana baaradaw ce

e Jlogondeme siraw : Baara keli sariya kono, o k:)losili;
e Laadili ni demeni sira kan, keneya, kalan, dugudilan,
dugu konona baarali ni sigida yiriwali.

* A ni kenyereye bolofara ye (izinitigibaw, jamanadenw, tonw
ni nafasorojekuluw) A '
e Lenposara sira : Lenpo saralen mogow ni baaradaw fe.
o Sannifeere sira : sanni, fen santaw pinini deme laseli do ma.
e Yamaruyalenya sira : ka jama ka baara do ke komini,
ye k'a da benkanseben (kontara) do kan.




* A ni ONG ni yiriwalijekuluw ce Bolodinogonma
e A ni komini werew ce : bolodipogonma cemaboli, kominiw
ni npogon ce
e Baaradaw kunkow penabojekuluw ka bolodipogonma :
~ komini caman farali pogon kan, walasa u be foroba
baara dow ke walima ka forobabaara do di.

+ Ka miiri mogow labaarali feerew kan minmi be tali ke

mogod suguyaw kan i n'a f5 lajebaw dugumisenw kono,
tonsigi ni mogo faamuyalenw ye, pogonyew keli ni
musojekuluw ye. '

Misali do file, komini konseyejekulu ka kan ka min ta:

o Ka tonsigi, nogonyeba, pogonfaamuya, pogonye laben:
ka seben do laben tonsigi kuntilenna, tonsigi konoko
(lafaamuyali kuma minnu b'a to mogow sen be don
komini ka kow la, kerenkerennenya la, ko minnu be se
ka se u yere ma tuma beg). _

o Ka mogow wele nogonyeba ni pogonfaamuya tonsigi
kama ni weleliseben do laseli ye u ma ani fana pine
kana ke mogo ko i n'a fz) musow ni denmisenw ka tonw,

~ sigida jekuluw, sigida pemogow.

e Ko be minnu kun kan, ka tans1g1 ke ni olu ye, ka
geleya jira u la.

o Ka mogow ka folenw jatemine wa u ka tila k'u yere, u




joyoro an'u feere fo.
e Ka folenw bakuruba jatemine ka tila ka keta bo o la.

Kumapogonya ka ke ni mogow ye ko be minnu kun kan,
kerenkerennenya la, komini mogow, o ye mogow sendonni ye
kow la. O mogow galabu ka kan ka se ka keneya ni feere
jonjonw ye.

-Nafolow labazirali n'u lakanani

Jininkali fila be ke yan :

Komin'w ka nafolo be bs min ? (be sors cogo di ?)
Nafolow labaaralifeerew ye jumenw ye ?

Nafolow be bo :
e Jamana ka deme (se yelemanenw komini ka bolo kan
an'olu ka baarakenafolow).
e Wusuruw (lenpo ni salenw, sigida taw ni jamana ta minnu
yelemana komini ka bolo kan).
o Juruw (dondoliw).
e Nilenw ni dilenw.
" e Dugukoloko sankorotali.
e Deme minnu bora kokan (demebagaw ka nafolow).
¢ Filaninpogonmaya duguw ni komini werew ce.

Nafolo labaaralifeere dow :

¢ K'i sinsin dugutigiw ka deme kan ka lenpo ni salenw mine.

e Ka jekulu dow sigi minnu be dugudenw lafaamuya kow
kan. O jekulu mogow ka kan ka ke nafolomarala fila n'u ka
dankanw ye.

o Ka lafaamuyalipogonye dow laben ni demebagaw ye
yiriwali feerew kan.

e Ka warisoroseben do laben k'o jira.

Walasa ka se ka demebaga dow ka deme soro fo warisoroseben
d> ka laben min be poroze konokow pereperelatige i n'a o :
kuntilennaw, lapiniw, baaraw, feerew, baara bolodacogo,
baaranafolo ani ka nefoli ke komini n'a sew kan.

Komini nafolow lakanani la, a pininen be wari yelema-
yelemaniw ka ke jelenya kono. Warijatefeere ka kan ka ke
komini bolo.

Wari labaarali n'a lakanani ka kan ka ke ka da ko jateminenen
jonjon dow kan; o de y'a to nafaba be porozew labenni na ni
baaranafolo labennen kopumanw ye. O la komini konseyew be
se k'u yere deme ni mogdy lafaamuyalen werew ye porozew
labenni na. '




Komini baaranafolo labencogo

Baara teme sira :

Komini baaranafolo be tali ke komini yiriwalifeerew kan. O
feerew ye nafolow walima sorow ye ani doniw walima
musakaw. Komini nafolow file : ‘

> Jamana ye nafolo minnu yelema komini ka bolo kan :
mara cemaboli musakaw, musakabo damakenenen, nafolo
jonjonw.
> Wusuruw : lenpo minnu yelemana kominiw ka bolo kan ;
komini ye lenpo ni salen minnu dantige, lenpo ni salen
minnu be soro sira werew fe.
> Nafolo suguya caman : cakedaw ni sigidaw ka nafolow,
sigidaw yere ka nafolow, juruw, fen nilenw ni dilenw
ani demebagaw ka demew.

Sorow be tila yiriwali sorow ni la baarali sorow ye.
Doniw ye komini musaka bee lajelen ye. Olu ye.

>»  Labaarali musakaw.
> Yiriwali musakaw.

Baaranafolo labenni be teme dakunba fila fe : baaranafolo folo
labenni, baara nafolo folo yelemani (baaranafolodafa labenni).

Dakun 515 (baaranafolo fslo labenni) tilalen don dakunnin saba
_ ye : baaranafolo poroze labenni, son keli baaranafolo poroze ma.

Mbogs minnu be baara ke dakunnin in kan " baaranafolo poroze
labenni " olu ye : meri, sesbenmarala, waribonda pemogo (n'o be
yen), nafolomarala/lenpbmarala, lenpo cakeda pemogo, mogo
lafaamuyalenw, komini konseyew, dugutigiw, togodaw
(burudaameduguw) walima kin pemogow n'u ka konseyew,
sigidalamogow ka konseyew, komini mogow.

Dakunnin kelenkelenna be baara ke cogoya caman na

Dakunnin fsls : Baaranafolo poroze labenni

Dakunnin min be wele "baaranafolo poroze labenni" o be teme

nin siraw fe :

> Baaranafolo segesegeli baara cemance la.

> Kunnafoniw dalajeli komini kan a ka soro ni musakaw
te se ka bisiki minnu ko. Olu fana be tali ke komini
kuntilennaw, ahaminanko folow an'a yiriwalifeerew la.

O kunnafonidalaje pemogo ye meri ye walima nafoloko

nenabolijekulu, n'o be yen ani sebenmarala minnu be
dugumogow ka nonabilaw kerefe (komini konseyew, dugu




tigiw n'u ka konséyew, bugudéw ani kinw ni
baarajekuluw a.d.w.) baaraminenko penaboli kama.

Kunnafoni dalajetaw be tali ke nafoloko kunnafoni
donnenw kan (baara kelenw nafoloko, baara minnu be
senna olu ka nafoloko kunnafoniw segesegeli meri fe ;
warimarala, lenpomarala/nafolomarala ye nafoloke kun
nafoni minnu di a.d.w.) kiimenan ; o be boli kiimenan
kan min wajibiyara perefe fe a ni meri ka pogonye koft ;
a be boli fana wusurusara (salen be mine fen o fen na),
o bee be seben sigida lenposarayoro la ; a be boli o cogo
kelen na meri n'a demebaga ganaw kan : ANICT,
Kenyeceye baaradaw a.d.w.

Baaranafolo poroze labenni meri, walima sebenmarala fe
ka da kunnafoni sorolenw kan soro ni musaka bisikili

senfe.

Nogonyew labenni meri fe sigida konseyew ce walasa u
be baaranafolo pefs dugumogow ye. Meri yere de b'o
hukumu dantige.

Nogonye in jaabiw be ke seben do kono.

Janto : Jlogonye in laban na, a be pereperelatige ko
sigida konseyew hakilinaw ye nogonlafaamuyali doron de
ye, u te se ka jate kalikan ye.

> Hakilinafalenba labenni meri fe a ni dugumogow
ce baaranafolo poroze kan. Meri yere de b'o don k'o

hukumuw dantige.

Jogonye kunnafoni be lase komini yoro bee la. A be fo
arajo la, a be noro, weledala b'a lase, walima a be lase

cogoya werew la.

Ni hakilinafalen banna mere be falen bee ta seben do kono.

Oko:
- Baaranafolo poroze laban be ke seben do kono k'o di

komini konseye kelen o kelen ma walasa u ka nafoloko

baaraw laben.
- Sigida konseyew hakilinaw be lase nafoloko tonsigi senfe.

- Nlogonye seben be fesefese komini konseyi fe.

Dakunnin filanan : Son keli komini baaranafolo
poroze ma

Minnu ka baara pesinnen be taabolonin in ma olu ye : meri ni

komini konseyi.

Dakunnin in bolofara ye :
>» Nafoloko baara labenni meri fe.




> Komini konseyi weleli meri fe.
¢ Baaranafolo poroze pefsli komini konseyi ye.
Jefsliseben be da o kan.
> Baaranafolo poroze fesefeseli komini nafoloko
nenabojekulu fe. Jaabiw be seben (n'u be yen)
dantigeliseben do kono.
> Nafoloko penabolijekulu laselikela be dantigeliseben
konoko nef> komini konseyi ye.
¢ Baaranafolo poroze befesefese ni k'a wote komini konseyi fe.
Janto : Ni son kera baaranafolo ma doron, wari sarataw
te se ka teme musaka dantigelenw hake kan, waribo

yamaruyalen koni !

Dakunnin sabanan : Sigida fanga (jamana togslamogo do)

sonni baaranafolo ma

Minnu ka baara npesinnen be taabolonin in ma olu ye : mere ani

perefe. Walasa son ka ke baaranafolo ma f'a ka teme nin sira

saba fe :

> Baaranafolo laseli perefe ma tile 8 kono, a yamaruyalen
ko konseyi fe. Perefe b'a segesege ni seben kofolen
ninnu be yen, o ko a be yamaruyaseben di.
> Pereft ka kolosili be boli ninnu kan :
¢ Dantigeli : pogonye hukumuw labatoli.
¢ Baaranafolo : nafoloko kuntilennaw labatoli.

@

PERTAV




> Perefe ka naniyata be ke cogoya saba la :
e Baaranafolo yamaruyali perefe fe.
Janto : Baaranafolo yamaruyali ka kan ka ke
paniyataseben ye tile 30 kono yamaruyaseben didon
kofe, walima n'o don temena kasoro perefe ma fen fo.
o Baaranafolo yamaruyali perefe fe, a kalannen ko
komini konseyi fe. Tile tan (10) kono meri be baaranafo
lo dajira dantigelijekulu la, tile 8 o ko konseyiw be pogon
ye a kan. _ '
¢ Ni baaranafolo ma yamaruya Zanwuyekalo tile f5lo,
wa musakali be ke kalo 12nan kalosaba f>lo kono
(baaranafolo koro be tila 12 ye, tila kelen be ta ka meeri
labaa ra kalo kelen kono) ; ni kalosaba folo temena fanga
be se ka pangili ninnu ke :

- Minisiri min pesinnen be sigidaw ka kow penaboli ma,
o be se ka seben bo min be mere ka baara lajo kalo saba
kono, walima a be se k'a gen ka da minisirisariyaseben
kan min tara minisiriw ka pogonye senfe.

- Komini konseyi fana ka baara be se ka dabila, walima a
be se ka ci sigidaw lakanani minisiri fe ka da minisiri

sariyaseben kan min tara minisiriw ka nogonye senfe.




Kolosiliwv

Meri ni komini konseyi ka kan ka baaranafolo laben sanni
okutoburukalo tile 31 cg, k'a yamaruya sanni a waleyali ce san
desanburukalo tile 31. Donjateseben be nin waatiw jatemine :

e Kunnafoni kolomaw pinini.

e Sigidalamogow hakilinaw soroli labatoli.

e Forobahakilinafalen sigili senkan.

¢ Tile wolonwula (7) minnu ka kan ka bila sanni baara

daminedon ce, o labatoli.

Sisan an bena se taaboloba ma : baaranafolodafa labenni.

Baaranafolo dafa labenni

Sigidaw be se ka nafolo dantige baaraw kama minnu be senna,
ni bara temenenw musakaw donnen don, a be baaranafolodafa

dantige.

O baaranafolo in be se ka baaranafolo folo filiw latilen k'a
bereben. Nin fen ninnu be soro baaranafolo in kono : juru minnu
be senna, soro kura minnu bolodara baaranafolo koros kono, san
temenen sorow ni musakaw labaaracogo. '




Janto : Son keli baaranafolo dafa ma an'a yamaruyali, o

be teme baaranafolo folo temesiraw fe.

San baaranafolo be ke nin cogo in na :

Komini ka san baaranafoloseben
(Ka bC peresidansariyaseben N°370/P-RM
nowanburukalo tile 24 san 1999)

Sorow Musakaw
Soro suguya Hake Musaka sifa Hake
Labaarali Labaarali
Baara Baara
Mume Mume

Ni baaranafolo in kera, nafolosorofeere be laben nin cogo in na :

Komini nafolosorofeere

Baara |Kuntilenna
ketaw | jonjonw

Musakaw

Nafolosarosiraw

Dugu/burudaamedugu | Komini | Jamana| Baara

Jgon
WETEW




KUNCELI :

Nin gafe in be na ke sababu ye mogo minnu sen be mara
cemaboli la n'o ye wotekelaw ye k'olu kunnafoni, k'u lafaamuya
komini yiriwalifeerew n'a baaranafolo labenni kan. Gafe in
bayelemani sigida kan na, o kun ye mogo caman ka se k'a kalan,
ce fara muso kan walasa ka deme don kunfinw ma.

Sinsin kera gafe minnu k

Foroba cakedaw kolosiliyoro. " Kominiw maracogo gafe ",
Koni Expertise, Nowanburukalo 2001.

Mara cemaboli ni fangabondaw yelemani pemogoso. " Demenan ka pesin
komini ymwall bolodali ma ", Zuluyekalo 2000.

Minisiriso min pesinnen be muso, denmisen ani du ka petaa ma. " Muso
konseyew ka kalan ", CENAFOD Utlkalo, san 1998.

SNV/PDCD. Kalanseben. " Sigida yiriwali jatemineni n'a bolodali ",
- Zuluyekalo 2000.

Mara cemaboli pemogoso : " Kominiko ", sd.

SNV ni CEDELO. " Mara cemabsli Mali kon : ka by kuma na ka don
waleyali la ", Institut royal des tropiques, série : Mara cemaboli ni sigida
maracogo, seben 358.

Elwetasi-Mali. " Mara cemaboli Mali kono : sigida moago sigilenw ani
- cakeda baarakelaw ", Okutoburukalo 1999.

